
Ovaj rad predstavlja autoricu Rondu Bern i njezina djela u kontekstu ulo-
ge covjekovih misli u njegovome svakodnevnome zivotu. Posebna paznja je
usmjerena na njezino djelo Tajna bududi da ono predstavlja temelj iz kojega
je moguce konstruisati njezino ucenje. Takoder, kroz ovaj rad je istrazena
recepcija Tajne u zemljama bivse Jugoslavije.

Kljuéne rijeci: nova misao, Ronda Bern, Tajna, zakon priviacnosti

Uvod

Fenomen nove misli snazno naglasava vaznost ¢ovjekovih misli u svako-
dnevnome zivotu, smatrajuci ih klju¢nim ¢iniocem u profilisanju kvaliteta
licnog zivota. U posljednje vrijeme, ucenje nove misli je moguce prepoznati
kroz djela osoba koje se promovisu kao motivacioni govornici, a koje u svo-
jim radovima i knjigama, ali i u javnim nastupima, naglasavaju vaznost co-
vjekovih misli u ostvarenju uspjeha u svim vaznim aspektima zivota. U tom
smislu, ovaj rad ¢e predstaviti autoricu Rondu Bern, australijsku spisateljicu,
i njezina djela, posebno obradujuci djelo Tajna. Inace, rije¢ je o autorici koja
nakon dozivljenog egzistencijalnoga kraha izvor svoje svekolike obnove pro-
nalazi u staroj hermetickoj knjizi koju je dobila kao poklon od svoje kéerke.
Prvi medijski nastup, nakon kojega je dozivjela ogromnu popularnost, imala
je u poznatoj emisiji Opra sou kod svjetski poznate Opre Vinfri. Kao poslje-
dica spomenutog medijskog pojavljivanja pojavice se niz knjiga autorice Bern
u kojima afirmise ideju ,,zakona privlac¢nosti” koja, uzgred kazano, predstavlja
hermeticko nacelo koje se pripisuje mitskome bogu Hermesu Trismegistusu.

Imajuci u vidu znacaj i popularnost Ronde Bern i njezino prihvacanje od
strane milijuna ljudi diljem svijeta, u ovome radu analiziracemo njezina djela,
a posebno film Tajna kao i istoimenu knjigu, unutar kojih se snazno nagla-
$ava vaznost covjekovih misli. Inace, snazno naglasavanje covjekovih misli u
njegovome Zivotu, u smislu profiliranja kvaliteta njegovoga zivota, predstavlja
jednu od bitnih odrednica ucenja smirenoga u fenomenu nove misli, kao
jednoga od ucenja nastalih unutar moderne evropske ezoterijske tradicije.

Ronda Bern - Tajna

Pojava djela Tajna veze se za mart 2006. godine kada je javnosti predstav-
ljeno u formi dokumentarnog filma (vidjeti: Byrne 2019) koji se sastoji iz
niza intervjua uradenih sa ljudima razlicite starosti i obrazovanja, ali jedin-
stvenih u kontekstu potvrde ucenja nove misli i njezinoga uticaja na pobolj-
$anje covjekovoga fizickog, duhovnog, psihickog, finansijskog i svekolikoga
stanja. Autorica ovoga djela je, kako smo ve¢ naglasili, Ronda Bern', austra-
lijska TV spisateljica i producentkinja. Knjiga Tajna, koja je nastala na osno-
vu istoimenog dokumentarnog filma, u trenutku pisanja ovoga rada prevede-
na je na Cetrdeset i Sest svjetskih jezika, s prodajnim tirazom preko dvadeset
milijuna primjeraka.

Nakon $to je knjiga izasla iz stampe novembra 2006. godine, sto devedeset
sedmica je bila na vrhu liste bestselera u Sjedinjenim Americkim Drzavama
kao i jedan od dvadeset najprodavanijih naslova u SAD u proteklih petnaest
godina. Ve¢ pocetkom naredne, 2007. godine, Ronda Bern je gostovala u
svjetski poznatoj emisiji Opra sou (vidjeti: Bosman 2010) zajedno sa ¢etvoro
ucitelja koji se pojavljuju u filmu Tajna: Dzekom Kanfildom, DZejmsom Ar-
turom Rejom, Lisom Nikols i dr Majklom Bekvitom.? Nakon sto je Tajna
dozivjela izuzetno veliku popularnost u svijetu i veliki broj prodanih primje-
raka, na osnovu temeljnih ideja zastupljenih u njoj, Ronda Bern je napisala
jo$ nekoliko knjiga koje su, takode, postale bestseleri.’ Rijec je o sljede¢im
naslovima: Mo¢ (The Power), objavljena 2010. godine (Byrne 2010), potom
Magija (The Magic) iz 2012. godine (Byrne 2012), te Cetvrti naslov iz serijala

1 Ronda Bern je rodena u Melburnu 1951. godine. Prvobitno se angazirala kao radio-pro-
ducentkinja, da bi kasnije promijenila medij i presla u TV produkciju. Planetarnu po-
pularnost je postigla 2006. godine kada je producirala film Tajna, a krajem iste godine na
tragu istoimenoga filma izdaje knjigu Tajna koja ubrzo postaje bestseler u svijetu (izvor:
NNDB).

2 Prema zvanicnoj stranici thesecret.tv: http://www.thesecret.tv/about/rhonda-byrnes-biography/
(4.11.2019). Snimak emisije je dostupan na linku: https://www.youtube.com/watch?v=
E599KHx9YXI.

3 Pored zvani¢ne stranice djela Tajna, o autorici R. Bern moze se pronaci i na njenoj zvani-
¢noj stranici: http://www.rhondabyrne.com.

tzv. tajnih knjiga Junak (Hero) iz 2013. godine (Byrne 2013). Na osnovu ana-
lize navedenih djela, moguce je ispitati uc¢enje Bernove, koje se temelji na
sljede¢im osnovnim idejama: ,zakon privlacnosti’, vizualizacija, moc¢ za-
hvalnosti. U nastavku ¢emo se osvrnuti na svaku od spomenutih ideja.

Kroz sva djela Ronde Bern provlaci se ideja ,,zakona privlacnosti’, to ce
se vidjeti kasnije kada budemo analizirali Tajnu ¢iji sadrzaj predstavlja za-
pravo temelj na osnovu kojeg ¢e ona izgraditi svoje ucenje. ,,Zakon privla-
¢nosti” predstavlja se kao univerzalni zakon (Byrne 2012: 14) koji, prema
misljenju autorice, upravlja cijelim Zivotom, prikuplja i distribuira svu posto-
jecu energiju u kosmosu, kosmosu kao oznaci za svekoliki bitak. U kontekstu
covjeka, svaki pojedinac putem svojih misli ispoljava energiju koja se dalje u
kosmosu §iri i privlaci slicne misli, a onda se ponovno u vidu reakcije vracaju
covjeku. Stoga se zakljucuje da ,,zakon privlac¢nosti” utjece i u znatnome
odreduje covjekovu buduc¢nost. U ve¢ spomenutim djelima, Bernova navodi
razne primjere putem kojih objasnjava ,,zakon privlacnosti’, na primjer uko-
liko ¢ovjek zeli ozdravljenje, potrebno je da snazno Zzeli i da vjeruje da ce
sigurno ozdraviti. Kao $to je predstavljeno kroz naredni aspekt ucenja, u
procesu realizacije zelje vazno je zamisliti (vizualizirati) ozdravljenje. Potre-
bno je da ¢ovjek usmjeri svoje misli tako da ve¢ smatra kako je izlijecen.
Identi¢no je sa Zeljama za bogatstvom, uspjehom na poslovnom planu i
sli¢no. Potrebno je samo zamisliti predmet ostvarenja i ,zakon privlacnosti”
¢e ispoljenu energiju spojiti s energijom u kosmosu, a potom u formi reali-
zacije zelje — vratiti covjeku.

Naredna ideja prisutna u djelima Bernove jeste vizualizacija. Ona ima
izuzetan znacaj i neposredno je povezana sa ostvarivanjem covjekovih Zzelja.
Naime, vizualizacija podrazumijeva da ¢ovjek, u postupku realizacije svoje
zelje, treba da vizualizuje ono sto zeli da mu se ispuni. Tako, na primjer, u
savjetima kako se izlijeciti Bernova istice da je, i pored trenutnoga zdravstve-
noga stanja koje moze biti pogodeno tezim oblikom oboljenja, vazno putem
vizualizacije zamisliti idealno Zeljeno stanje te da ¢e se ono kroz zahvalnost
¢ovjeku i dogoditi (isto: 121).

Zbog frekventnosti ponavljanja kroz njezina djela, zaklju¢ujemo da treca
ideja koju zastupa Bernova jeste mo¢. U knjizi istovjetnog naslova - Mo¢
Bernova nastoji da objasni $ta je to moc¢ iako nigdje eksplicitno ne nudi samu
definiciju. Odmah na pocetku knjige autorica za kreiranje, odnosno izmjenu,
bilo kojeg aspekta Zivota istice da je potrebno samo jedno — mo¢ (Byrne
2010: 3). Iako, dakle, kroz knjigu Mo¢ nije jasno definisano $§ta moc jeste,
ipak smo is¢itavanjem spomenute knjige zakljucili da mo¢ u sebi sadrzi ne-
koliko segmenata koji ¢ine emocionalni aspekt covjekovoga Zivota, precizni-
je, rije¢ je o osjecajima i frekvencijama, a oba aspekta zajedno predstavljaju
»provodnik” misli putem kojih se Zelje ostvaruju. Tako ce, na primjer, putem

pozitivnih misli, snagom frekvencije svojega entuzijazma, covjek u svoj zivot
privudi sebi optimisti¢ne ljude, situacije ili dogadaje i sl.

Posljedi¢no, ukoliko ¢ovjek bude imao negativno misljenje, odnosno bu-
de sebe dozivljavao pesimistom, u svoj zivot ¢e privuci istovjetne sebi pesi-
misticke ljude, odnosno neugodne i negativne situacije ili dogadaje (isto: 65).

Princip zahvalnosti predstavljen je kao ,,¢arolija” putem koje je moguce
realizovati licne Zelje, te unaprijediti svoj Zivot na svim aspektima: tjelesnom
(zdravlje), materijalnom (bogatstvo) i duhovnom (osjec¢anje zadovoljstva i
zivotne srece). Takoder, na prakti¢noj razini - kako je naglaseno, zahvalnost
omogucava ¢ovjeku da ispravno razumije zivotne dogadaje te ga poducava
kako da osjeti ljubav i Zivotno zadovoljstvo (Byrne 2012: 22). Vazno je spo-
menuti da se zahvalnost u djelima Bernove predstavlja, pored ,,¢arolije”, i kao
uslov za ¢ovjekov napredak. Naime, nezahvalnost na zZivotnim darovima
blokira moguc¢nost napretka u bilo kojem aspektu Zivota.

Uslov za primanje zivotnih darova jeste davanje, a ono se najintenzivnije
iskazuje kroz zahvalnost (isto: 23). Naravno, autorica nije zastala na konsta-
taciji o zahvalnosti, nego kroz knjigu Magija, koja po koncepciji odgovara
svojevrsnoj ,,praksi” Tajne, spominje dvadeset i osam vjezbi te objasnjava kako
ih je moguce uspjesno koristiti da bi se nacinio preokret u zivotu, zdravlju,
bogatstvu te u odnosima prema drugim ljudima. Navedene vjezbe se mogu
kategorizovati tako da prvih dvanaest predstavlja magi¢ne moci zahvalnosti
koje je covjek ,,dobio” u proslosti i sadasnjosti, potom deset vjezbi koje se
temelje na ¢ovjekovim konkretnim Zeljama i snovima, dok posljednjih Sest
¢ovjeka vode na novu razinu, na kojoj e se razlijevati zahvalnost kroz sve
pore covjekovoga tijela i uma (isto: 27-28).

Analizom zvanicne i specijalizovane veb-stranice thesecret.tv, primjetno
je da se pored Stampanih knjiga i filma u ponudi nalaze i razni oblici e-knjiga
(audio-verzije za slusanje) kao i prilagodene aplikacije za mobilne platforme.
Naravno, sadrzaji su komercijalizovani i nudi se mogucnost kupovine nave-
denih sadrzaja preko specijalizovanih e-trgovina, §to predstavlja dodatni
znacajan izvor prihoda.

Struktura djela Tajna, te njegova recepcija
u zemljama bivse Jugoslavije

Film Tajna premijeru je dozivio 26. marta 2006. godine. Traje osamdeset
i sedam minuta i izvorno je prezentovan na engleskom jeziku. Prema spe-
cijalizovanoj internet stranici koja iznosi tehnicke detalje filmskih ostvarenja
The numbers, budzet filma Tajna iznosio je 3.500.000 americkih dolara, a za-
rada od prodaje filma na dan ucitavanja podataka iznosila je 65.618.973
americkih dolara (The Numbers 2019).

Film Tajna je opisan kao self-help film (vidjeti: Lampman 2007), koji, ura-
den u formi dokumentanog filma, afirmise glavnu hipotezu filozofije nove mi-
sli ,zakon privlacnosti” (Law of attraction) (vidjeti: Redden 2009: 101-104),
koji paznju usmjerava na ¢ovjekove pozitivne ili negativne misli, a koje opet
imaju presudan znacaj za kvalitet Zivota. Nadalje, naredna vazna odrednica
filma Tajna jesu izjave — da covjek snagom svojih misli i emocija moze do-
gadaje, osjecanja i iskustva iz kosmosa prenijeti u svoj zivot. Na vise mjesta
u filmu naglasava se kako se nastojalo da princip tajne ostane nedostupan
javnosti te da se on kroz ovaj film otkriva. U filmu su ucestvovali ljudi anga-
zovani u razli¢itim drustvenim poljima: liderstvu, psihologiji, filozofiji, me-
tafizici, kvantnoj fizici. Akteri filma Tajna, nakon §to je javnost upoznata sa
njegovim sadrzajem, dozivjeli su ogromnu popularnost i postali prominent-
ni predstavnici ovoga fenomena. U filmu Tajna se pojavljuju sljedec¢a imena:
Bob Proktor* (filozof, pisac i zivotni trener)’, Dzo Vitali (metafizicar, mar-
ketinski strucnjak, pisac), Dzon Asaraf* (privrednik i strucnjak za zaradivanje),
Denis Vajtli (psiholog i trener na polju umnog potencijala), Majkl Bekvit
(vizionar i utemeljitelj medunarodnog duhovnog centra ,,Agape”), Dzon De-
martini* (filozof, hiroprakticar, stru¢njak za preobrazbu), Dzek Kanfild* (pi-
sac, ucitelj, Zivotni trener, motivacioni govornik), Majk Duli (pisac i medu-
narodni govornik), Lisa Nikols* (autorica i zagovornica licnog osnazenja),
Bil Harts (ucitelj i utemeljitelj istrazivackog instituta Center point), Fred Alan
Volf (kvantni fizi¢ar, predavac i nagradivani pisac), Maréi Simof (spisateljica,
medunarodna predavacica, transformacijski voda), Dzon Grej* (psiholog,
pisac, medunarodni govornik), Ester i Dzeri Hiks (autori, medunarodni re-
toricari), Dzejms Artur Rej* (filozof, predavac, pisac, utemeljitelj programa
za napredak i ljudski potencijal), Dejvid Srirmer (savjetnik za ulaganja, uci-
telj i stru¢njak za uspjesno stjecanje bogatstva), Li Brauer (trener za boga-
¢enje, pisac i ucitelj), Loral Langemejer (finansijski strateg, retoricarka, licna
i korporativna trenerica), Mari Dajmond* (savjetnica za feng $ui, uciteljica i
retoric¢arka), Keti Gudman (prezentuje vlastitu pricu), Moris Gudman (pisac,
medunarodni govornik), Hejl Dvoskin (ucitelj i autor knige Metoda sedona),
te Nil Donald Vols (pisac, medunarodni govornik i duhovni glasnik). Bio-
grafije i profesije navedene su prema knjizi/filmu Tajna. Sam naslov filma
odnosi se na, navodni, stari skriveni spis koji autorica spominje na samome
pocetku filma. Naime, spomenuti stari spis prenosio se i cuvao generacijski,
kao tajna. Na pocetku filma se navodi kako su samo odredeni ljudi imali

1 Autori oznaceni sa * izdvojeni su imajuéi u vidu njihov znacajan napredak zahvaljuci
rasprostanjenosti filma Tajna. Film je dostupan na: http://www.thesecret.tv/products/the-
secret-film-download/ uz obavezu kupovine. Dostupan je na platformi Youtube koju smo
koristili za potrebe ovoga rada: https://www.youtube.com/watch?v=VnDDtbts-H4
(4.11.2019).

uvid u spisiznali tajnu, putem koje su vladali svijetom. Kosmos je predstavljen
kao sveobuhvatno skladiste svega postojecega, mjesto u koje se odasilju ljud-
ske misli i emocije, iz kojih je kosmos i nastao. Naspram kosmosa - ¢ovjek je
prikazan kao mikrokosmos. Covjekove misli odasilju odredene frekvencije u
kosmos i na tom putu privlace sebi slicne misli koje se, potom, vracaju co-
vjeku. Dakle, promjene dozivljene na jednome reflektuju se na drugome.
Bog je predstavljen kao energija, odnosno uspostavljena je jednakost izme-
du energije i Boga, $to ukazuje na prisustvo panteisticko-monistickoga
svjetopogleda, u kojemu je jedina razlika izmedu energije i Boga u pojmov-
nome iskazu.

Inspiraciju za film, a potom i za knjigu Tajna autorica je pronasla u knji-
zi koja datira iz 1910. godine - Znanost o stjecanju bogatstva (The Science of
Getting Rich) Valasa Votelsa (Wattles 2007), kao i u Atinksovoj knjizi Misaona
vibracija ili zakon privlacnosti u svijetu misli (Thought Vibration or the Law of
Attraction in the Thought World) (Atkinson 2015).

Reakcije na pojavu filma bile su razlicite. Pored odusevljenja i prihvatanja
ove ideje, film Tajna je pretrpeo i ozbiljne kritike pa i parodije teme koja je
zastupljena u filmu. Kriticari su problematizovali pitanje ,,povecanja bogat-
stva” koje se spominje u filmu, ukljucujuci misljenje da ¢e kosmos, kao ¢o-
vjekov ,vlastiti katalog”, covjeku omoguciti materijalno blagostanje (Ressner
2006). Takoder, u kritikama se osporava znanstvena relevantnost filma (Rad-
ford & Carmichael 2007). Australijska mrezna ku¢a TV ABC, u sklopu satiri-
¢ne komedije Rat progonitelja svega (The Chasers War on Everything), sredi-
nom maja 2007. objavila je epizodu u kojoj je ,istrazivana” istinitost navoda
iz Tajne tako §to su teorije filma nastojali prakticno primjeniti kroz trazenje
slobodnog parking prostora i trazenjem preporuke kosmosa za proizvode
koje ¢e kupiti u supermarketima. Film su propratile i kontroverze zbog ne-
zakonitog distribuiranja kao i zbog optuzbi da je Bernova otudila ideju iz
djela Snaga za novo doba (Empowered for the New Era) Vanese Dz. Bonet (vi-
djeti: Bonette 2007).

Novembra 2007. godine, autorica Bern je objavila knjigu Tajna koja se
temelji na pominjanom dokumentarnom filmu. Prije nego $to predstavimo
analizu njezine knjige, potrebno je naglasiti da, do nasega vremena, postoje
tri Tajne, i to su: - dokumentarni film (7The Secret documentary), knjiga Tajna
(The Secret Book) i holivudski film Tajna (The Secret Movie) (Hurst 2020).

U knjizi su prikazane izjave i svjedocenja kroz koja se potvrduje djelo-
tvornost ,zakona privlacenja’. Analizom knjige stekli smo istovjetne utiske
kao i prilikom gledanja filma. Naime, cilj autorice je da ljudima prezentuje
»zakon privla¢nosti” i njegov utjecaj na poboljsanje fizickog i mentalnog
zdravlja kao i na uvecanje imetka (novca). U uvodu se navodi da je ,,zakon
privlacnosti” u stvari ,tajna” za kojom se kroz povijest tragalo. Iako sadrzaj

knjige nudi odgovore na pitanje $ta je to tajna, kako njome ovladati, nigdje
eksplicitno nije moguce pronaci odgovor na trazeno pitanje. Prilikom gle-
danja filma, a potom i ¢itanja knjige, primjecuje se iskljuciva fokusiranost na
uvecanje bogatstva, na uspjeh na poslu, izljecenje bolesti, dok duhovna i mo-
ralno-eticka komponenta covjekovoga zivota ostaje zanemarena. Takoder,
vazan aspekt koji se uopce ne spominje jeste zajednica i uloga ¢ovjeka u za-
jednici. Navedeni utisci ukazuju na to da Tajna na svojevrstan i difuzan na-
&in zagovara individualizam i ¢ovjekovo udaljavanje od zajednice. Cinjenica
da je ¢ovjek predstavljen kao bice sa bozanskim potencijalima ukazuje na
prirodu ovoga ucenja i na sasvim suprotnu koncepciju od one koja je za-
stupljena u objavljenim religijskim tradicijama, islamu posebno. Op¢i dojam
koji se stice gledanjem i Citanjem Tajne jeste da je rije¢ o izuzetno manipu-
lativnom sadrzaju koji putem tehnike uvjeravanja, te placebo efekta, nastoji
ostvariti utjecaj u svijetu i tako privuci $to veci broj sljedbenika.

Knjiga je distribuirana u vide od devetnaest miliona primjeraka i do da-
nas je prevedena na Cetrdeset i Sest jezika. Strukturu knjige Tajna, pored
uvoda, ¢ini jedanaest cjelina, od kojih poslijednja predstavlja kratku bio-
grafiju osoba Cije izjave su u knjizi navedene.

Navedene cjeline su:

Razotkrivanje tajne,
Pojednostavljenje tajne,
Kako se koristi tajna,
Moc¢ni procesi,

Tajna novca,

Tajna odnosa,

Tajna zdravlja,

Tajna svijeta,

©° N LR W

. Tajna za vas,
10. Tajna za Zivot,
11. Biografije.

U uvodnome dijelu knjige, Bernova nastoji odgovoriti na pitanje o naci-
nu djelovanja ,,zakona privlacnosti’, u smislu kako on utice na realizaciju ¢o-
vjekovih Zelja, pritom navodeci primjere ljudi koji su kroz povijest otkrili
»tajnu’, a u stvari ,,tajna” je ,,zakon privlacnosti’, te su te osobe, nakon otkri¢a
»tajne’, iskoristile njezine mo¢i da postignu uspjeh u zivotu. Navode se imena
Platona, Sekspira, Njutna, Igoa, Betovena, Linkolna, Emersona, Edisona i
Ajnstajna (Byrne 2007: 5). Potom autorica objasnjava recepciju filma Tajna
te isti¢e kako je primila veliki broj izvjestaja u kojima se navodi da su ljudi,

koristeci se Tajnom, unaprijedili svoje fizicko i duhovno stanje i zabiljezili
neocekivani progres na finansijskome planu.

Knjiga izlaze nacine za koriS¢enje ,tajne” i kako je uciniti djelotvornom
u zivotu. Prema iznesenim stavovima, dolazimo do zakljucka da se covjekove
misli emitiraju na odredenim magnetnim talasnim duzinama i, odasiljanjem
magnetnog signala covjekovih misli u kosmos, prikupljaju slicne misli koje
se, objedinjene, u konac¢nosti vracaju svojemu izvoru - ¢ovjeku. Na taj nacin
¢ovjek postaje refleksija svojih misli (isto: 10). Unutar ovoga djela obraduju
se tri kreativna procesa za ostvarivanje snova, a to su: pitaj, vjeruj i primi. U
kontekstu realizacije kreativnog procesa, Bernova navodi biblijski pravori-
jek: ,,Sve $to vi zatrazite s vjerom u molitvi, vi cete to primiti” (Stari i Novi
zavjet 2001: Mk 11/27-33, 1-8).

Zahvalnost i vizualizacija su predstavljeni kao dva temeljna procesa u
realizovanju ¢ovjekove zelje. Kroz zahvalnost covjek iskazuje svoje ¢vrsto
uvjerenje da ¢e mu Zelje biti ostvarene, a putem vizualizacije pravilno defini-
$e svoje misli, i na taj nacin odasilje jasnu poruku kosmosu (Byrne 2007: 81).
Tako, na primjer, ukoliko ¢ovjek zeli neku stvar (automobil, stan...), u svojim
mislima e, putem vizualizacije, zamisljati da mu je Zelja ve¢ ispunjena: da
sjedi u svom sanjanom stanu, kako sa balkona posmatra zalazak sunca koje
se reflektuje u moru; na taj nacin ce poslati signale kosmosu da je spreman
za ,,dobijanje” onoga $to zeli.

Poglavlja V do VII tematizuju tri posebna aspekta covjekovoga zivota:
bogatstvo (financije), u smislu kako privuci potrebnu koli¢inu novca i ostva-
riti ekonomsko bogatstvo, potom kako unaprijediti odnos sa drugima, zatim
na kraju pitanje zdravlja, smatrajuci da bolest predstavlja specificno stanje
koje se javlja uslijed losih misli i ¢ije izljecenje se nalazi u covjekovim pozitiv-
nim mislima i u Zelji za izljeCenjem. Zavrsna poglavlja nude perspektive ,,za-
kona privlacnosti’, te refleksiju ,zakona” na Zivot i svijet.

Nakon prikaza strukture filma i knjige Tajna, u posljednjemu dijelu ¢emo
se osvrnuti na recepciju i prihvatanje ovog djela na prostoru bivse Jugoslavije.

Fenomen Tajne je prisutan i zastupljen najvise u sajber svijetu, odnosno
na specijalizovanim stranicama i forumima. Prilikom istrazivanja zastuplje-
nosti ovoga djela, utvrdili smo da u nasem regionu postoji nekoliko specijali-
zovanih blogova, od kojih se istice srpski portal tajna.rs, na kojemu se ob-
javljuju tekstovi ¢iji sadrzaj se temelji na tematici tretiranoj u Tajni, a putem
kojeg autori nastoje pribliziti ovaj fenomen obicnom covjeku. Naime, blog
tajna.rs predstavljen je kao blog o tajni uspjesnoga zivota. U opisu bloga, nje-
gov osnivac (na stranici se ne navode podaci o uredniku, osim u formi za
kontakt) ima cilj da prezentuje serijal tekstova koji kroz razne tehnike mi-
$ljenja treba da doprinesu poboljsanju kvaliteta vlastitoga zivota svakog po-
sjetitelja. Centralne teme koje su postavljene na blogu izlazu ,,zakon pri-

vlacnosti”, motivacije, te razvoj pozitivhoga misljenja. Sadrzaj ovoga bloga
vec¢inom predstavlja licna iskustva u vezi sa ,,zakonom privlac¢nosti” i njego-
ve prakti¢ne potvrde. Za razliku od narednih stranica, tajna.rs tretira di-
rektno Tajnu kroz vise afirmativnih tekstova: od recenzije filma, do prakti-
¢nih potvrda djelovanja ,tajne”.

Naredni portal, ¢ije urednistvo je u Republici Hrvatskoj, jeste portal za-
konprivlacnosti.com, koji nudi informacije, uputstva i savjete, sta je to ,zakon
privlacnosti’, kako djeluje, te kako unaprijediti svoje tjelesno, mentalno i
novcano blagostanje. Cilj ove stranice je blagovremeno informisanje posje-
titelja, kroz odabrane tekstove putem kojih se ljudi motivisu i ohrabruju na
promjene koje su im u Zivotu neophodne. U opisu stranice navodi se da je
portal zakonprivlacnosti zapravo ,,stranica za Vase dobro zdravlje, raspoloze-
nje i dobrobit” Analizom navedene stranice zakljucuje se kako se u njoj po-
red ,,zakona privlacnosti” obraduje niz tema iz astrologije, numerologije,
proricanja, potom prezentuju se tekstovi iz podrucija nju ejdz ezoterizma,
feng Suija, kako unaprijediti posao i povecati imetak, kao i nacini samopo-
moci i samounapredenja. Zanimljivo je da portal zakonprivlacnosti sadrzi
sekciju pod imenom ,,Fontana zdravlja” koja obraduje teme o zdravlju: va-
znost odrzavanja higijene, znacaj pravilne ishrane, a potom nudi alternativ-
na lijeCenja putem hipnoterapije, homeopatije, reikija, refleksoterapije, regre-
soterapije, rekonekcije, te teta iscjeljivanja. Portal nudi i moguc¢nost suradnje
na nacin da se dostave pozitivne price, motivacioni tekstovi i sli¢no.

Pored portala zakonprivlacnosti.com, paznju smo usmjerili i na stranicu
manifestiranje.com koja, takoder, obiluje mnogim motivacionim tekstovima
i video-predavanjima koja tumace utjecaj ,,zakona privlacnosti”. Portal nudi
mogucnost osposobljavanja svakog ko zeli da ostvari uspjeh na razli¢itim
zivotnim aspektima i poljima: od zdravlja, novca, uspjeha, emocionalne i po-
slovne srece i zadovoljstva, a istovremeno osloboditi se stresa, straha, tjesko-
be, nesigurnosti, depresije i apatije. Prema uvodnome tekstu koji objasnjava
$ta su to manifestacije i koji je cilj portala, manifestacije se objasnjavaju kao
tehnike svjesnoga oblikovanja Zeljene realnosti koje svoje utemeljenje imaju
u modernoj fizici i psihologiji. Na stranici se nudi mogucnost gledanja vi-
deo-predavanja, a kao predavac se navodi Srdan Roje, diplomirani inZenjer
elektrotehnike.

Posljednji portal koji je vazno pomenuti jeste portal atma.hr, lajfstajl
portal i portal alternative u regionu. Pored alternativnih oblika religiozno-
sti, koncepata duhovnosti, portal u posebnim kategorijama nudi pregrst in-
formacija i savjeta o zdravlju, prehrani, te suvremenoj kulturi. Za razliku od
susjednih zemalja, pretragom na internetu nismo pronasli niti jedan portal
unutar Bosne i Hercegovine koji je posvecen ovoj tematici.

Zakljucéak

Ronda Bern je popularna australijska spisateljica koja je posebnu medij-
sku pozornost privukla na sebe djelom Tajna koje smo predstavili u ovome
radu. Sasvim sigurno je da je rije¢ o atraktivnom djelu ¢ija srz je protkana
»zakonom privla¢nosti’, na temelju kojega je Bernova izgradila sustav svo-
jega ucenja. Buduci da je pitanje vizualizacije vlastitih zelja usko povezano sa
nadom i vjerovanjem u realizaciju ¢ovjekovih Zelja, djelo Bernove je s razlo-
gom privlacno i atraktivno danas, kada se snazno zrcali materijalisticki svje-
topogled ¢iji je utjecaj na ¢ovjekovu duhovnost snazan. Naime, uslijed vulgar-
nog materijalizma koji je okupirao suvremenog ¢ovjeka, teziste svih svojih
aktivnosti suvremeni covjek je usmjerio stjecanju sto vise materijalnih do-
bara, uz stalno prisustvo hedonizma i konformizma. U tom Zivotnome vrtlo-
gu, svoje duhovne potrebe nastoji nadomjestiti njihovim brzim, neoptereca-
vajuc¢im i relaksiraju¢im oblicima ,instant duhovnosti”. Upravo su djela
Ronde Bern i njeni ,,duhovni” savjeti prepoznatljivi danasnjem covjeku koji
zivi krizu svoje tradicionalne religioznosti i nisu ni zacudujuci rezultati
istrazivanja koji nam ukazuju na progres li¢ne, necrkvene religioznosti s
jedne strane, te konstantno smanjenje interesovanja za tradicionalne religij-
ske forme, s druge strane. Dakako, od vitalnoga interesa za svaku religijsku
zajednicu (crkvu, Islamsku zajednicu, Jevrejsku zajednicu) jeste da otpocne
sa ozbiljnim propitivanjima razloga $to se povecava broj ljudi ¢iji se svjeto-
pogledi mjenjaju i sto se ,,okrecu” osobnoj, necrkvenoj religioznosti. Naravno,
uporedo sa institucionalnim okvirom datoga problema, isto tako vazno je na
osobnoj razini odmisljati koji su to faktori koji vrse snaznu transformaciju
religioznosti ¢ovjeka u modernome dobu. Ve¢ smo u nekoliko nasih radova
ukazivali na moguca ishodista, od kojih, ovom prilikom, Zelimo naglasiti co-
vjekovo materijalizovanje, doslovno, svih stvari oko sebe, ukljucuju¢i i du-
hovnost. U tom ,,zivotnome vrtlogu”, u kojemu nastoji osigurati §to vise
imetka, pri tome ne razmisljajuci o svojemu zauvjecnome Zzivotu, kojemu se
svakodnevno primice. Okupiranost, preciznije kazano opcinjenost materija-
lizmom, suvremenog ¢ovjeka odvaja od istinskih vrijednosti koje su nemate-
rijalne prirode (kao na primjer njegova vjera, odnosno duhovnost) i koje
uporno nastoji nadomjestiti ,instant duhovnos¢u” koja mu se nudi kroz
alternativne oblike moderne religioznosti. I stoga nije moguce ne ukazati na
bitan detalj $to se zasebno reflektuje kroz djelo Ronde Bern, a rijec je o fi-
nansijskome aspektu, koji je manje-vise dominirajuci kod vecine danasnjih
motivacionih govornika, i $to nam znacajno pomaze u njihovom odredenju.

This paper presents the author Rhonda Byrne and her works in the con-
text of the role of human thoughts in the daily life. Special attention is paid
to her work The Secret as it represents the foundation which makes it possi-
ble to construct her teaching from. Also, this paper explores the reception
of The Secret in the former Yugoslav countries.

